
ຫຼັກມາດຕະຖານ​ໃນ​ລະບົບ​ສາມັນ​ຂອງ​ຣັຖະບານ​ກາງ ​ແລະ ພໍ່​ແມ່ ​ແລະ ຜູ້​ປົກຄອງ
ຫຼັກ​ມາດຕະຖານ​ໃນ​ລະບົບ​ສາມັນ​ຂອງ​ຣັຖບານ​ກາງ (​ພາສາ​ອັງກິດ​ບາງ​ຄັ້ງຂຽນ​ຊື່​ຫຍໍ້​ວ່າ CCSS)​ ​ເປັນ​ສິ່ງ​ນຳ​ທາງ​ໃຫ້​​ເດັກ​​ໃຫ້​ມີ​ຄວາມ​ກຽມພ້ອມ​ຕໍ່ສິ່ງ​ທ້າ​ທາຍ​ຂອງ​ໂລກ​ທີ່​ກຳລັງ​ປ່ຽນ​ແປງຕະຫລອດ​ເວລາ - ​ໂດຍ​ການ​ຮຽນ​ຮູ້​ທັກ​ສະ​ໃນ​ໂລກ​ແຫ່ງ​ຄວາມ​ຈິງເທື່ອ​ລະ​ໜ້ອຍ ຊຶ່ງ​ຈຳ​ເປັນ​ໃນການ​ເຂົ້າ​ເຮັດວຽກ​ງານ ​ແລະ ການ​ຮຽນ​ໃນວິທະຍາ​ໄລ.
​​ໂດຍ​ບໍ່​ໄດ້​ຄຳນຶງ​ເຖິງບັນຫາ​ທາງ​ດ້ານ​ງົບປະມານ​ຂອງ​ຣັຖ, ​ໃນປັດຈຸບັນ​ ຣັຖ​ຄາ​ລີ​ຟໍ​ເນຍ໌ ຕ້ອງກ້າວ​ໄປ​ຂ້າງ​ໜ້າ​ເພື່ອ​ໃຫ້​ເດັກນ້ອຍ​ທຸກ​ຄົນ ຊຶ່ງບໍ່​ສົນ​ໃຈ​ວ່າ​ພວກ​ເຂົາ​ຈະ​ມາ​ຈາກ​ໃສ ຫຼື ພວກ​ເຂົາ​ຈະ​ດຳລົງ​ຊີວິດ​ຢູ່​ໃສ ​ຈະ​ໄດ້ຮັບການ​ສຶກສາ​ລະດັບ​ສາກົນຢ່າງ​ພ້ອມພຽງ​ກັນ​ຢູ່​ແຕ່ລະ​ໂຮງຮຽນ, ​ແລະ ຫຼັງ​ຈາກ​ຈົບ​ການ​ສຶກສາ ຈະ​ມີ​ຄວາມຕຽ​ມພ້ອມ​ທີ່​ຈະ​ປະກອບສ່ວນ​ຣັຖ​ຂອງ​ພວກ​ເຮົາ ​ແລະ ປະ​ເທດ​ຂອງ​ພວກ​ເຮົາ​ໃນ​ອະນາຄົດ.
ຣັຖຄາ​ລີ​ຟໍ​ເນຍ໌ ກຳລັງ​ວາງ​ມາດຕະຖານ​ເຫຼົ່າ​ນີ້​​ໃນການ​​ເຮັດ​ວຽກ, ນຳ​ໃຊ້​ພວກ​ມັນ​ເປັນ​ພື້ນຖານ​ໃຫ້​ແກ່​ການ​ສ້າງ​ລະບົບ​ການ​ສຶກສາ​​ໃໝ່ຂອງ​ພວກ​ເຮົາ​. ມາດຕະຖານ​​​​ເຫຼົ່າ​ນີ້ ຍັງ​ເກັບ​ຮັກ​ສາ​ສິ່ງ​ທີ່​ດີ​ທີ່​ສຸດ​ທີ່​ພວກ​ເຮົາ​ມີ, ​ແຕ່​ປ່ຽນ​ທິດ​ທາງ​ການ​ຮຽນ​ຮູ້​ໃນ​ຮູບ​ແບບ​ເກົ່າ ​ໂດຍ​ການ​ສຸມ​ໃສ່​ຄວາມ​ຮູ້ ​ແລະ ທັກ​ສະ​ທີ່​ສຳຄັນ​ທີ່​ນັກຮຽນຈຳ​ເປັນ​ຕ້ອງ​ມີຢ່າງ​ຊັດ​ເຈນ, ​ແລະ ​ໃຫ້​ເວລາ​ແກ່​ຄູ​ອາ​ຈານ​ໃນ​ການ​ສອນ​ພວກ​ເຂົາ​ໃຫ້​ໄດ້​ດີ. 
​ຄື​ກັບການ​ຮຽນວົງ​ດົນຕຣີອໍ​ເຄສ໌ຕຣາ ​​ວົງ​ດົນຕຣີ​ໃໝ່​ທີ່​ທ້າ​ທາຍ, ການ​ນຳ​ເອົາ​ມາດຕະຖານ​ເຫຼົ່າ​ນີ້​ເຂົ້າ​ມາ​ມີ​ຊີວິດຊີວາ​ຢູ່​ໃນ​ໂຮງຮຽນ​ຂອງ​ພວກ​ເຮົາ ​ແມ່ນ​ຈະ​ໃຊ້​ເວລາ ​ແລະ ພະລັງງານ, ​ແລະ ງົບ​ປະມານ​ທີ່​ຕ້ອງການ​ບໍລິຫານ​ຕາມ​ເວລາ. ມາດຕະຖານ​ເຫຼົ່ານີ້ ສະໜອງ​ໃຫ້​ທຸກ​ພາກສ່ວນ​ຂອງ​ລະບົບ​ການສຶກສາ​ຂອງ​ພວກ​ເຮົາ ທີ່​ເປັນ​ດົນຕຣີ​ຊຸດດຽວ​ກັນ - ດ້ວຍ​ເປົ້າ​ໝາຍ​ທີ່​ຊັດ​ເຈນ​​ໃນ​ການ​ກຽມ​​ເຂົ້າ​ເຮັດ​ວຽກ ​ແລະ ​ເຂົ້າ​ຮຽນ​ໃນວິທະຍາ​ໄລ. ​ແລະ​ພວກ​ເຮົາ​ທຸກ​ຄົນ​ແມ່ນ​ສ່ວນ​ໜຶ່ງ​ໃນ​ການ​ຫຼິ້ນ.
ການກຽມພ້ອມ​ນັກຮຽນ​ໃນ​ການ​​ເຂົ້າເຮັດ​ວຽກ ​ແລະ ຮຽນ​ຕໍ່ວິທະຍາ​ໄລ
​ເປົ້າໝາຍ - ນັກຮຽນ​ທຸກ​ຄົນ​ທີ່​ຈົບ​ຈາກ​ລະບົບ​ໂຮງຮຽນຣັຖຂອງ​ພວກ​ເຮົາ ​ທີ່​​ໄດ້​ເຂົ້າ​ຫຼັກສູດ​ຮຽນ​ຮູ້​​ໄລຍະ​ຍາວ ​ຈະ​ມີ​ທັກ​ສະ ​ແລະ ຄວາມ​ຮູ້​ທີ່​ຈຳ​ເປັນ ​ເພື່ອ​ເຂົ້າ​ປະກອບສ່ວນ​ເຂົ້າ​ໃນ​ເສດຖະກິດ​ຂອງ​ໂລກ​ໃນ​ສະຕະວັດ​ທີ 21.
· ມາດຕະຖານ​ໃໝ່​ແມ່ນ​ຖືກ​ອອກ​ແບບ​ໃຫ້​ມີ​ຄວາມ​ກ່ຽວ​ພັນ​ກັບ​ໂລກ​ໃນ​ຄວາມ​ເປັນ​ຈິງ, ສະທ້ອນ​ໃຫ້​ເຫັນ​ການ​ຮຽນ​ຮູ້ ​ແລະ ທັກ​ສະ​ທີ່​ຈຳ​ເປັນ​ສຳ​ລັບ​ນັກຮຽນ ​ເພື່ອ​ໃຫ້​ປະສົບ​ຜົນ​ສຳ​ເລັດທັງ​ດ້ານ​ວຽກ​ງານ ​ແລະ ການ​ສຶກສາທີ່​ສູງ​ກ່ວາ.​
· ຊຸມ​ຊົນ​ຂອງ​ພວກ​ເຮົາ​ຈະ​ເຂັ້ມ​ແຂງກ່ວາເກົ່າ ຖ້າ​ນັກຮຽນ​ຈົບ​ການ​ສຶກສາ​ມີ​ທັກ​ສະ ​ແລະ ຄວາມ​ຮູ້​ ທີ່ຕ້ອງການ​ຂອງຕະຫຼາດ​ສາຂາອາຊີບ​​ໃນ​ປັດຈຸບັນ​ນີ້.
ຈະ​ມີ​ການ​ສອບ​ເສັງ​ໃໝ່ ​ສຳລັບ​ມາດຕະຖານ​ໃໝ່​ບໍ່?
ມີ, ຣັຖຄາ​ລີ​ຟໍ​ເນຍ໌ ​ແມ່ນ​ສະມາຊິກ​ໃນ​ການ​ປົກຄອງ ສະມາຄົມການ​ປະ​ເມີນ​ຄວາມ​ສົມ​ດຸນ SMARTER – SMARTER Balanced Assessment Consortium (ພາສາ​ອັງກິດບາງ​ຄັ້ງຂຽນຊື່​ຫຍໍ້​ວ່າSBAC). ສະມາຄົມ​ ກໍາລັງ​ປັບປຸງ​ການ​ສອບ​ເສັງ​​​ຮູບ​ແບບ​ໃໝ່ ທີ່​ຈະ​ເປັນ​ຕົວ​ວັດ​ແທກ​ຄວາມ​ກ້າວ​ໜ້າ​ຂອງ​ນັກຮຽນ​ໃນ​ການກຽມພ້ອມ​ຕໍ່​ການ​ເຂົ້​າ​ເຮັດ​ວຽກ ​ແລະ ​ເຂົ້າ​ຮຽນ​ຢູ່​ວິທະຍາ​ໄລ. ທ່ານ​ສາມາດ​ຮຽນ​ຮູ້​ຕື່ມ​ອີກ​ກ່ຽວ​ກັບ​ການ​ສອບ​ເສັງ​ຮູບແບບ​ໃໝ່ ​ແລະ ການ​ເຂົ້າ​ຮ່ວມ​ຂອງຣັຖຄາ​ລີ​ຟໍ​ເນຍ໌ ​ໃນ SBAC ທີ່​ເວັບ​ໄຊທ໌http://www.cde.ca.gov/ta/tg/sa/smarterbalanced.asp.​ເວັບ​ໄຊ​ທ໌ ​​ເປັນ​ພາສາ​ອັງກິດ.
​ແຜນ​ຈັດ​ຕັ້ງ​ປະຕິບັດ​CCSS ຂອງ​ຣັຖຄາ​ລີ​ຟໍ​ເນຍ໌
​ແຜນ​ຈັດ​ຕັ້ງ​ປະຕິບັດ​ຂອງ​ຫຼັກມາດຕະຖານ​ໃນ​ລະບົບ​ສາມັນ​ຂອງ​ລັດຖະບານ​ກາງ ສຳລັບຣັຖຄາ​ລີ​ຟໍ​ເນຍ໌ ​ແມ່ນ​ເອກະສານ​ທີ່​ກຳລັງ​ນຳ​ໃຊ້ ເຊິ່ງ​ຖືກຮັບຮອງ​ໂດຍຄະນະ​ກຳມະການ​ຂອງຣັຖະບານ​(State Board of Education)​ກ່ຽວ​ກັບ​ການ​ສຶກສາ​ໃນ​ເດືອນ​ມີນາ 2012. ​ແຜນດັ່ງກ່າວ​ສາມາດ​​ເຂົ້າ​ເບິ່ງ​ໄດ້​ທີ່​ເວັບ​ໄຊ​ທ໌ http://www.cde.ca.gov/re/cc/, ທີ່​ກຳນົດ​ຂັ້ນ​ຕອນ​ ​ແລະ ກິດຈະກຳ​ທີ່​ສຳຄັນ​​ກ່ຽວ​ກັບ​ການຈັດ​ຕັ້ງ​ປະຕິບັດ CCSS ​ແລະ ​ຮັບ​ໃຊ້ເປັນພິມ​ຂຽວ​ສຳລັບ​ສ້າງ​ລະບົບ​ການ​ສຶກສາ​ໃໝ່ ​ເພື່ອ​ສະໜັບສະໜູນຜົນສຳ​ເລັດ​ຂອງ​ນັກຮຽນ​ໃນ​ການ​ເຮັດ​ວຽກ​ງານ ​ແລະ ການ​ເຂົ້າ​ຮຽນ​ໃນວິທະຍາ​ໄລ. ​ເວັບ​ໄຊ​ທ໌​ ​ເປັນ​ພາສາ​ອັງກິດ.
ການສົ່ງ​ເຂົ້າ​ຫາລະ​ບົບCCSS:ສິ່ງ​ທີ່​ພໍ່​ແມ່ ​ແລະຜູ້​ປົກຄອງ​ສາມາດ​ເຮັດ​ໄດ້​ໃນ​ຕອນ​ນີ້
ພໍ່​ແມ່ ​ແລະ ຜູ້​ປົກຄອງ ​ແມ່ນ​ຄູ່​ຮ່ວມ​ງານ​ທີ່​ສຳຄັນ​ຫຼາຍ​ໃນ​ການວາງ​ພື້ນຖານ​ສຳລັບ​ການສົ່ງ​ເຂົ້າ​ຫາ​ມາດຕະຖານ​ໃໝ່​ຢ່າງ​ນຸ້ມນວນ. ພໍ່​ແມ່ ​ແລະ ຜູ້​ປົກຄອງ​ສາມາດ:
· ຮຽນ​ຮູ້​ກ່ຽວ​ກັບ CCSS ​ແລະ ​ແຜນການສົ່ງ​ເຂົ້າ​ຫາ​ລະບົບ​ຂອງ​ເມືອງ.
· ​ໂອ້​ລົມ​ກັບ​ອຳນວຍ​ການ​ໂຮງຮຽນ​ກ່ຽວ​ກັບ​ແຜນ​ຂອງ​ໂຮງຮຽນສຳລັບ​ການສົ່ງ​ເຂົ້າ​ຫາ​ລະບົບ ​ເພື່ອ​ຮຽນ​ຮູ້​ວ່າ​​ມາດຕະຖານ​ໃໝ່​ເຫຼົ່າ​ນີ້​ມີ​ອັນ​ໃດ​​ແຕກ​ຕ່າງ ​ແລະ ມີ​ອັນ​ໃດ​ຈະ​ຍັງ​​ເກັບ​​ໄວ້​ສຳລັບ​ນັກ​ຮຽນ.
· ​ເຂົ້າ​ຮ່ວມ​​ໃນ​ກອງ​ປະຊຸມ​ຂອງ​ຄະນະ​ກຳມະການ ​ແລະ/ຫຼືສະມາຄົມ​ເພື່ອ​ປຶກສາ​ຫາລື​ເປົ້າ​ໝາຍ​ຂອງ​ເມືອງ ​ແລະ ກຳນົດ​ໄລຍະ​ເວລາ.
· ພົບ​ປະ​ກັບ​ຄູ​ອາຈານ​ຂອງ​ເດັກ ​ເພື່ອ​ປຶກສາ​ຫາລື​ສິ່ງ​ທີ່​ເດັກ​ຈະ​ຮຽນ​ຮູ້​ໃນ​ສົກຮຽນ​ທີ່​ຈະ​ມາ​ເຖິງ ​ແລະ ຫຼັກສູດ​ການ​ສິດສອນ​ແນວ​ໃດ​ທີ່​ຈະນຳ​​ໄປ​ໃຊ້​ໃນ CCSS.
· ມີ​ບົດບາດ​ສຳຄັນ​ໃນ​ການ​ສຶກສາ​ຂອງ​ເດັກ​ທ່າ​ນຢູ່​ໃນ​ບ້ານ. ຖ້າ​ທ່ານ​ສັງ​ເກດ​ວ່າ ​ເດັກ​ຂອງ​ທ່ານ​ກຳລັງ​ໃຊ້​ຄວາມ​ພະ​ຍາມຢ່າງ​ໜັກ​ຢູ່​ຈຸດ​ໃດ​ໜຶ່ງ, ​ໃຫ້​ປຶກສາ​ຫາລື​ກັບ​ຄູ​ສອນ​ຂອງ​ລາວ ​ເພື່ອ​ກຳນົດ​ຍຸດ​ທະ​ສາດ ​ແລະ ​ແຫຼ່ງຂໍ້​ມູນ​ທີ່​ອາດ​ຈະ​ຊ່ວຍ​ໄດ້.
· ​ໃຫ້ຄວາມ​ຮູ້​ແກ່​ພໍ່​ແມ່​ຄົນ​ອື່ນ ກ່ຽວ​ກັບ​ການສົ່ງເຂົ້າ​ຫາລະບົບCCSS.
· ຄົ້ນ​ຄ້ວາ​ຫາ​ໂອກາດ​ໃຫ້​ກາຍ​ເປັນ​ການ​ມີ​ສ່ວນ​ຮ່ວມ​ທີ່​ຂະຫຍັນ​ຂັນ​ແຂງ​ໃນ​ການສົ່ງ​ເຂົ້າ​ຫາ​ຫຼັກ​ສາມັນ​ໂດຍ​ຜ່ານ ຣັຖບານ​ຂອງ​ທ່ານ ​ແລະ ສະມາ​ຄົມ​ພໍ່​ແມ່-ຄູ​ອາຈານປະຈຳ​ທ້ອງ​ຖິ່ນ- Parent-Teacher Association (ພາສາ​ອັງກິດ​ເອີ້ນ​ວ່າ PTA) ຫຼືອົງ​ກອນ​ພໍ່​ແມ່​ຄູ​ອາຈານ - Parent Teacher Organization (ຮູ້ຈັກ​ກັນ​ດີ​ໃນ​ນາມ PTO).
​ແຫຼ່ງຂໍ້​ມູນສຳລັບ​ພໍ່​ແມ່ ​ແລະ ຜູ້​ປົກຄອງ
​​​ເວັບ​ໄຊ​ທ໌​ຕໍ່​ໄປ​ນີ້ ສະໜອງ​ຂໍ້​ມູນ​ລ້າ​ສຸດ​ຈາກ ກະຊວງ​ສຶກສາ​ຂອງ​ຣັຖ​ຄາ​ລີ​ຟໍ​ເນຍ໌ (California Department of Education – CDE) ​ແລະ ​ໄດ້​ມີ​ການປັບປຸງ​ຢ່າງ​ຕໍ່​ເນື່ອງ. ​ເອກະສານອ້າງ​ອີງ​ທຳ​ອິດ ​ແມ່ນ ​CDE CCSS Web Page ຫຼັກທີ່​ລວມມີ ​ແຜນ​ຈັດຕັ້ງ​ປະຕິບັດ​ຂອງ​ຫຼັກ​ມາດຕະຖານ​ໃນ​ລະບົບ​ສາມັນ​ຂອງ​ຣັຖະບານ​ກາງສຳລັບ ລັດ​ຄາ​ລີ​ຟໍ​ເນຍ໌ (Common Core State Standards Systems Implementation Plan for California), ກໍານົດ​ໄລຍະ​ເວລາ​ຂອງ​ເຫດການ​ສຳຄັນ (Significant Milestones Timeline),  ​ແລະ ໝວດ “ຮຽນຮູ້​ຕື່ມ - Learn More”ທີ່​​ໃຫ້ການ​ເຊື່ອ​ມ​ຕໍ່​​ເພີ່ມ​​ເຕີມ​ທາງ​ດ້ານ​ຂໍ້​ມູນ​ສະ​ເພາະ​ແກ່​ຜູ້​ເຂົ້າ​​ເບິ່ງ​.
​ເວັບ​ເພສ໌ CCSS ຂອງ​ກະຊວງ​ສຶກສາ​​ຣັຖ​ຄາ​ລີ​ຟໍ​ເນຍ໌ - California Department of Education CCSS Web Page: : http://www.cde.ca.gov/re/cc/ (​ເລືອກ​​ຫົວ​ຂໍ້ “Students/Partents”) ​ເວັບ​ໄຊ​ທ໌ ​ເປັນ​ພາສາ​ອັງກິດ.
ຂໍ້​ມູນຂອງ​ສະມາຄົມ​ການ​ປະ​ເມີນ​ຄວາມ​ສົມ​ດູ​ນSMARTER – SMARTER Balanced Assessment Consortium Information (​ເປັນ​ພາສາ​ອັງກິດ):http://www.cde.ca.gov/ta/tg/sa/smarterbalanced.asp
ຄູ່​ມື​ຂອງ​ພໍ່​ແມ່​ ກ່ຽວ​ກັບ​ຫຼັກ​ມາດຕະຖານ​ສາມັນຂອງ​ຣັຖ​ຄາ​ລີ​ຟໍ​ເນຍ໌ K-8 (K-8 California’s Common Core Standards Parent Handbook): 
http://www.ccsesa.org/sysadmin/documents/CCSParentHandbook_020411.doc
ຄູ່​ມື​ເຫຼັ້ມ​ນີ້, ສ້າງ​ຂຶ້ນໂດຍ ສະ​ມາ​ຄົມ​ບໍລິການ​ດ້ານ​ການ​ສຶກສາ​ທີ່ຢູ່​ໃນ​ການ​ຊີ້​ນຳ​ຂອງ​ຄາວ​ຕີ້​ຄາ​ລີ​ຟໍ​ເນຍ໌ - California County Superintendents Educational Services Association (ພາສາ​ອັງກິດ​ເອີ້ນ​ວ່າ CCSESA) ​ໂດຍ​ການ​ປຶກສາ​ຫາລື​ກັບຣັຖຄາ​ລີ​ຟໍ​ເນຍ໌ PTA, ​ໃຫ້​ຄຳ​ສະ​ເໜີ​ແນະ​ແກ່​ພໍ່​ແມ່​ ກ່ຽວ​ກັບ CCSS ຂອງຣັຖຄາ​ລີ​ຟໍ​ເນຍ໌ ​ແລະ ສັງ​ລວມ​ໃນ​ສິ່ງ​ທີ່​ນັກຮຽນ​ຄາດວ່າ​ຈະ​ຮຽນ​ຮູ້ ​​ໃນ​ຂະນະ​ທີ່​ພວກ​ເຂົາ​ພັດທະນາ​ຈາກ​ຊັ້ນ​ອະນຸບານ ຈົນ​ຮອດ​ເກຣດ​ແປດ. ​ເວັບ​ໄຊ​ທ໌ ມີ​ເປັນ​ພາສາ​ອັງກິດ, ​ແຕ່​ວ່າ ​ຄູ່​ມື​ຂອງ​ພໍ່​ແມ່ ​ແມ່ນ​ໄດ້​​ແປ​ແລ້ວ​ບາງ​ພາສາ.
[NOTE, TO BE DELETED BEFORE SENDING TRANSLATION TO PARENTS: The California Department of Education (CDE) makes this translation available to schools, free of charge, as a form of assistance to local educational agencies (LEAs). School personnel should remove the document information (such as this paragraph and the headers in the upper left corners) and may customize the translation to suit local needs before sending it to parents. The CDE recommends, however, that LEAs first confer with local translators to determine any need for modifications, as there can be many variations in translation. Questions regarding this translation may be directed to the Clearinghouse for Multilingual Documents by e-mail:cmd@cde.ca.gov.]

